
Shukrani kwa wale wote walioshiriki 

katika uandaaji wa kitabu hiki. 

 

 

NAMNA YA KUKISOMA KITABU HIKI. 

Kitabu hiki kina sura 10 na kimeandikwa kulingana na mada au 

hatua 12 za kufuata katika kuanzisha na kuendeleza biashara. 

Hatua hizo utakutana nazo Sura ya 1 ukurasa wa 8. Hizi ndiyo 

zilizounda sura mbalimbali isipokuwa baadhi ya sura chache kama 

vile ile sura ya  5, 6, 7 na ya 10. 

 

Katika kila mada utaona tumeweka duara dogo iwe ni ndani ya 

kitabu kwenye sura zenyewe au hapa kwenye yaliyomo ili 

kuzitofautisha na zile mada ambazo hazihusiani na hizo hatua. 

 

Siyo lazima ukisome kitabu kizima ndipo uweze ukanufaika na yale 

yaliyokuwemo ndani yake ila unaweza ukachagua mada au sura 

unayopenda zaidi na ukaisoma kikamilifu. Kitabu hiki lengo lake 

kubwa ni kumfanya msomaji mwenye ndoto ya kuondokana na 

umasikini aweze kuitimiza ndoto yake haraka pasipo kuhangaika 

huku na kule akipoteza fedha zake nyingi na muda. 

 

Ndiyo maana tumekusanya karibu kila somo linalohusiana na 

ujasiriamali na biashara ndani ya kitabu kimoja badala ya vitabu 

vingi vidogovidogo. Kinamuwezesha mtu yeyote kujifunza biashara 

na ujasiriamali kwa lugha rahisi hata pasipokuwa na mwalimu.  

